
® TOPOGIDA

P. Aparkalekua. San Martingo plazan utziko dugu autoa, eliza eta udaletxea kokatzen diren
gunean.

1. Hasiera-puntua. San Martingo plazan bertan hasten da ibilbide hau, errepidean gora
etxe artean abiatuz. Paskualitturrira heldu aurretik eskuinean geldituko da Santiagoren irudia
ikusgai.

2. Paskudlitturri. Errepide nagusia utziko dugu iturriaren ondotik gora egiten duena jarraitzeko.

3. Ezkerrera. Lehenengo bihurgunea pasa ondoren, ezkerreko errepidea jarraituko dugu,
eskuinekoa metro gutxira, hilerrian bertan amaitzen baita.

4. Eskuinera. Eskuinera egiten duen errepidean jarraituko dugu gure ibilia. Ezkerrera
Saletxeberri baserrian amaitzen da bidea. Berehala Troskaetako kobara seinaleztapena
ikusiko dugu, baina honi kasurik egin gabe ezkerretik errepidean jarraituko dugu Sukia
aldera.

5. Legarregiko iturria. Aurreraxeago Egitxikiko karobizuloa ikustera desbidera daiteke nahi
duena egurrezko hesiaren parean ezkerrera basoan sartuz, eta Sukia baserrira heldu aurretik

igaroko dugu beste iturri bat ere, aska eta guzti.

6. Sukia baserria. Ezkerrean utziko dugu baserri hau, errepidean aurrera jarraituz. Baserri
honen alboan ere bada beste iturri bat, Sukiako iturria, ura edateko edalontzi eta guzti.

7. Sukitxiki. Metro gutxira dago Sukitxiki baserria ere. Aurrean bidea bitan egiten da, efa
eskuinean gora egiten duena jarraituko dugu, ezkerrekoa Lazkaoko sarrerara eta Umarki

aldera ateratzen baita.

8. Amundarain. Eskuinera hartuko dugu bidea Lasarteko lepora heltzeko. Ezkerretik
Lazkaomendi aldera ateratzen baita.

9. lturria. Baserritik metro gutxira dago iturri hau ere. Eskuinean utziz berehala eskuineko
pista jarraituko dugu aldapan gora eginez. Txindoki eta Ausa Gaztelu mendien ikusmira

paregabeaz gozatuko dugu bidean.

10. Lasarteko lepoa. Parez pare dauden hiru pistetatik eskuinean hegoaldera jaisten dena
hartuko dugu.

11. Koba. Aurrerago aurkituko dugun bihurgunean eskuineko pistan behera egingo dugu.
Troskaetako kobara hurbiltzeko aurrean gora egiten duen pista heldu behar da, eta ondoren
pinudian barneratuz koba bilatu.

12. Ezkerrera. Ezkerrera aldapan behera eginez jarraituko dugu ibilbidea.

13. Bidezidorra. Barandiaranberri baserriaren altueran beherantz bihurgunea pasa eta
metro gutxira eskuinaldean bidezidorra aurkituko dugu, erreka alboan dugula bidea egiteko.

14. Eskuinera. Bidezidorra amaitzean pista eskuinera hartuko dugu herri-gunean sartuz.
=3. Paskualitturri. Ezkerrera eginez Paskualitturritik plazarako bidea desegingo dugu.

=1. Amaiera-puntua. San Martingo plazan gara bueltan, ibilbideari amaiera emanez.

GUNE INTERESGARRIAK

EGITXIKIKO KAROBIZULOA

5 mendetan zehar Ataunen eman zen
langintzaren aztarna moduan gelditzen diren
bakanetakoa. Hargintzan, igeltseritzan eta
nekazaritzan hain beharrezko zen karea
egiteko erabiltzen zen egitura, bi atakaduna
eta kare-produkzio jarraia eskaintzen zuena.

TROSKAETA

Ataungo koba ezagunenetakoa, bertan
aurkitutako duela 20000ren bat urteko bi
Ursus spelaeus hartzen hezurdurengatik.
Kilometro bateko luzeran zehar lurpeko
eremuan barneratzen den galeria,
espeleologia egiteko aproposa, baina kontu
handiz ibili beharrekoa.

SANTIAGOREN IRUDIA

Ataungo Santiago bidea Gipuzkoako barneko
Santiago bidearen adar bat da. Ataungo
Santiago bide honen ibilbidea hauxe zen:
Ordizia, Lazkao, Ataun San Martin, San
Gregorio, Ergoiena, Atxurrene, Berrenoako
galtzada, Urdiain, Urbasa, Bakedano,
LIZARRA. Hauxe da elizarekin batera, gelditzen
den Santiago bidearen aztarna bakanetako
bat. Gune honetan erromesentzako Hospitala
kokatzen zen garai baten; baina egun
egurrezko irudi hau baino ez da gelditzen.
1993ko Xacobeoa zela eta, Artelekuk irudia
aztertu zuen, ordutik babesturik dagoelarik.




